ᐱᓕᕆᐊᒃᓴᖅ ᓇᐃᓈᖅᓯᒪᔪᖅ
ᐅᑭᐅᖅᑕᖅᑐᒥᑦ ᖁᕐᓗᖅᑑᖅ ᑯᐊᐳᕋᐃᓴᒃᑯᑦ 45−ᓂᑦ ᐅᔭᕋᖕᓂᑦ ᐱᓚᐅᖅᑐᑦ ᖁᕐᓗᖅᑑᑉ ᑰᖓᓂᑦ 2015−ᒥᑦ. ᑲᒻᐸᓂᒃᑯᑦ ᐱᓕᕆᓛᕈᒪᔪᑦ ᒥᑭᑦᑐᒥᒃ ᓯᕗᓪᓕᖅᐹᖅᓯᐅᑎᒥᒃ ᐅᔭᕋᖕᓂᐊᒐᒃᓴᒥᒃ 2023−ᒥ ᐊᐅᔭᒃᑯᑦ. ᑖᓐᓇ ᐱᓕᕆᐊᖑᔪᖅ ᐱᓕᕆᐊᖑᓂᐊᖅᐳᖅ 30−ᐸᓗᖕᓂᒃ ᐅᓪᓗᓂᒃ ᐱᔭᕇᖅᓯᓂᐊᕐᓗᓂ ᐱᓕᕆᐊᖑᓂᐊᖅᖢᓂᓗ ᓱᓕ ᐋᖅᑭᒃᑕᐅᓯᒪᓪᓗᓂ ᐱᕕᒃᓴᒥᒃ ᐄᐳᕈᐅᑉ ᐱᒋᐊᕐᓂᖓᓂ ᓯᑎᐱᕆᐅᓪᓗ ᓄᕐᖑᐊᓄᑦ, ᐅᕝᕙᓘᓐᓃᑦ ᑕᒪᒃᑯᐊ ᐱᔭᐅᒋᐊᓖᑦ ᐱᔪᓐᓇᐅᑏᑦ ᐱᔭᐅᑐᐊᖅᐸᑕ.
ᑖᓐᓇ ᐱᓕᕆᐊᖑᔪᖅ ᐃᓚᖃᕐᓂᐊᖅᐳᖅ ᒥᑭᑦᑐᒥᒃ ᐃᑰᑕᕐᓂᕐᒧᑦ ᐱᓕᕆᐊᖑᕙᒃᑐᒥᒃ ᕿᓂᕈᒪᓪᓗᑎᒃ ᖃᓄᖅ ᐊᖏᑎᒋᔪᒥᒃ ᖃᖓᑦᑎᐊᓵᖅ ᑲᓐᓄᔭᕐᒥᒃ ᐅᔭᕋᖕᒥᒃ ᓇᓂᓯᔪᖃᓚᐅᕐᓂᖓᓂᒃ ᐊᒻᒪᓗᑦᑕᐅᖅ ᖃᓄᐃᓐᓂᕆᔭᐅᔪᓂᒃ ᓇᓂᔭᐅᔪᓂᒃ 1960−ᖏᓐᓂ ᓯᕗᓂᐊᒍᓪᓗ. ᐃᑰᑕᕐᓂᐊᖅᑐᑦ 10-15−ᐸᓗᖕᓂ ᐊᖕᒪᔪᖃᕐᓂᐊᖅᑐᖅ ᐃᑰᑕᕈᓐᓇᖅᖢᓂ ᐃᑎᓂᓕᖕᒧᑦ 75 ᒦᑕᒥᑦ 200m−ᒧᑦ.
ᓄᓇᒥᙶᖅᑐᓂᒃ ᕿᓂᖅᑐᖃᓛᙱᑦᑐᖅ ᐃᓄᐃᑦ ᓄᓇᖁᑎᖏᓐᓂᒃ.
ᐱᓕᕆᔩᑦ ᐃᓂᖃᕐᓂᐊᖅᑐᑦ ᖁᕐᓗᖅᑐᕐᒥ ᐊᐅᓪᓚᖅᑎᑕᐅᓗᑎᒃᓗ ᖃᐅᑕᒫᑦ ᖁᓕᒥᒎᓕᒃᑯᑦ. ᐃᑰᑕᕐᓂᖅ ᓅᑕᐅᓂᐊᖅᑐᖅ ᐃᓂᒥᑦ ᖁᓕᒥᒎᓕᒃᑯᑦ.  ᒥᑭᑦᑐᖅ ᐅᖅᓱᐊᓗᒃ ᐅᖅᓱᕐᓗ ᑐᖅᑯᖅᑕᐅᓯᒪᓂᐊᖅᑐᖅ ᐃᑰᑕᕐᕕᖕᒧᑦ, ᒥᓪᓗᐊᕈᑎᓄᑦ ᐊᒻᒪ ᐱᓲᑎᓄᑦ (ᐊᑕᐅᓯᖅ ᐊᑐᖅᑕᐅᒃᐸᑦ).  ᐅᖅᓱᐊᓗᒃ ᑐᖅᑯᖅᑕᐅᓯᒪᓂᐊᖅᑐᖅ ᖃᑦᑕᐅᔭᓂᑦ ᒥᑭᑦᑐᒥᑦ ᓇᒃᓴᑲᑕᒐᒃᓴᒥᑦ.
ᑖᓐᓇ ᐱᓕᕆᐊᖑᔪᖅ ᐊᐅᓚᑕᐅᓂᐊᖅᐳᖅ ᑲᒪᒋᔭᐅᑦᑎᐊᕐᓗᓂ ᐃᓱᒪᒋᔭᐅᓗᓂᓗ ᐊᕙᑎᕗᑦ ᓂᕐᔪᑎᓪᓗ.  ᑲᒻᐸᓂᐅᔪᖅ ᓂᕆᐅᒋᔭᖃᖅᐳᖅ ᐊᑐᓛᕋᓱᒋᓪᓗᑎᒃ ᐃᖅᑲᓇᐃᔭᖅᑎᓂᒃ ᐊᑐᖅᑕᐅᔪᓐᓇᖅᑐᓂᒃ ᖁᕐᓗᖅᑐᕐᒥᐅᓂᒃ ᐱᑎᑦᑎᓗᑎᒡᓗ ᐊᔪᕈᓐᓃᖅᓴᒐᒃᓴᓂᒃ ᑕᒪᑐᒧᖓ ᐱᓕᕆᐊᒃᓴᒧᑦ. ᐱᓕᕆᐊᖅ ᑲᔪᓯᑦᑎᐊᖅᐸᑦ, ᐱᓕᕆᐊᒃᓴᑦ ᐊᖏᓂᖏᑦ ᐅᓄᖅᓯᒋᐊᕐᓂᐊᖅᐳᑦ ᓯᕗᓂᒃᓴᑦᑎᓐᓂ ᐊᒻᒪ ᐱᕕᒃᓴᖃᕐᓂᖅᓴᐅᓕᕐᓗᑎᒃ ᖁᕐᓗᖅᑑᕐᒥᐅᑦ.
